Minuti tar-Raba’ laqgħa tal-Ħames Kunsill Lokali Nadur

Nhar il-Gimgħa, 29 ta' April, 2005 fis-2:30 p.m.

Laqgħa b’Urgenza

Preżenti:-

Dr. Chris Said
Sindku

Miriam Portelli
Viċi Sindku

Maria Natoli
Kunsillier

Jonathan Buttigieg
Kunsillier

Andrew Muscat
Kunsillier

Rita Mifsud Attard
Segretarju Ezekuttiv

---------------------------------------------------------------------------------------------------------
1. Bidu tal-laqgħa.  Is-Sindku  ta’ bidu għal-laqgħa bit-talba.

2. Laqgħa b’urġenza.  Din il-laqgħa b’urġenza sseħħet għaliex kien hemm żviluppi importanti dwar il-barriera ta’ sopu kif ukoll dwar l-applikazzjoni mill-Forzi Armati sabiex jagħmlu t-torrijiet ta’ kommunikazzjoni fl-inħawi tat-Torri Sopu.  

3. Barriera. Is-Sindku nforma lill-Kunsill li saret laqgħa fil-MEPA dwar l-applikazzjoni sabiex il-barriera tiġi mimlija.  Is-Sindku attenda għal din il-laqgħa.   F’dan il-board il-Kunsill talab li jingħata somma ta’ flus sabiex ikun jista jagħmel żvilupp u restawr tal-barriera.  Il-kuntrattur talab sabiex ipoġġi garanzija u jagħmel ix-xogħol hu minflok li jagħti l-flus lill-Kunsill.  Il-board iddeċieda li l-Kunsill ser jieħu Lm10,000 sabiex jagħmel “urban improvement” fin-Nadur u Lm20,000 sabiex jirrestawra l-barriera.  Dawn il-fondi jingħataw mill-fond tal-“Planning Gain” liema flus ikunu nġabru mill-kuntrattur.  Is-Sindku ssuġġerixxa li Lm10,000 jintużaw sabiex issir it-tieni kisja ta’  Triq San Blas meta l-barriera timtela. Saru xi regolamenti li l-kuntrattur irrid iżomm fil-mili tal-barriera, fosthom:  a) li barriera m’għandiex timtela sa fuq; b) trid timtela bi skart tal-bini u l-materjal irrid jiġi “compacted” c) irrid isir makkinarju sabiex jinħaslu t-tires tat-trakkijiet meta joħorġu minn ġol-barriera; d) isir weight bridge; u e) ikun hemm “monitoriing team” magħmul minn rapprezentanti tal-MEPA, Kunsill Lokali u l-kuntrattur sabiex jaraw x’qed jintrema fil-barriera.  Is-Sindku nforma lill-Kunsilliera li din hija l-ewwel darba li l-MEPA ħadet dan it-tip ta’ deċiżjoni.  Il-Kunsill jinsab sodisfatt b’dan id-deċizjoni.  Is-Sindku ssuġġerixxa li tinħareġ stqarrija fil-gazzetta fejn il-kunsill juri s-sodisfazzjon tiegħu għal din id-deċiżjoni.  Il-Kunsilliera qablu ma din id-deċiżjoni.  

4. Kwotazzjonijiet.  Il-Kunsill talab lill-istamperiji kollha Għawdxin (5 b’kollox) sabiex jagħmlu kwotazzjoni għall-istampar ta’ 30,000 brochure dwar l-attivitajiet pubblici li ser jiġu organizzati fl-okkazzjoni tal-XXV Konvenzjoni tal-FECC.  Intefħet kwotazzjoni waħda biss.  Din kienet ta’ J.deBono Printing Press bil-prezz ta’ Lm1799 għas-stampar bil-kulur jew Lm1225 b’kulur wieħed biss.  Il-Kunsilliera qablu li dan il-brochure għandu jsir bil-kulur.  Maria Natoli nformat lill-Kunsill li l-istess stamperija tat kwotazzjoni ta’ Lm80 għall-istampar tal-brochure dwar il-wirja ta’ arti fl-istess kwotazzjoni.  Il-Kunsill għandu jitlob lill dawn l-istamperija sabiex tagħtina sponsor billi jitnaqqas l-ammont tal-brochure dwar il-wirja.

5. Torrijiet AFM.  Is-Sindku nforma lill-Kunsilliera li saret laqgħa fil-Parlament fuq inizjattiva tal-Ministeru għal Għawdex dwar l-applikazzjoni mal-MEPA mill-AFM biex isiru tlett torrijiet fil-“barracks” tas-suldati.  Għal din il-laqgħa kienu preżenti l-Brigadier, s-Segretarju Parlamentari Tony Abela, il-Ministru għal Għawdex, rappreżentanti tal-Maltacom, u Renzo Curmi b’ala Inginier f’isem il-Kunsill Lokali tan-Nadur.  L-AFM baqgħu jinsistu li dawn it-torrijiet huma bżonjuzi għas-sigurta u sabiex jkunu jistgħu jaraw I-ibħra ta’ bejn Sqallija u Malta.  Il-Kunsill argumenta kontra mill-lat ta’ estetika u ambjent minn naħa tal-ambjent. Ir-rapprezentanti tal-Maltacom qalu li hemm alternattivi oħra.  Is-Sindku ssuġġerixxa li l-Kunsill jinkariga inġiniera esperti f’dan il-qasam sabiex iħħeju rapport dwar l-alternativi li jistgħu jsiru.  .  Bħala esperti f’dan il-qasam hemm Ing. Mark Galea li huwa minn Nadur u jaħdem mad-Data track u l-Prof. Salvu Zammit.  Il-Kunsilliera qablu ma dan is-suġġeriment.  Il-Kunsill ser jitlob lil Din l-Art Ħelwa u lin-Nature Trust sabiex jagħmlu s-sottomissjonijiet tagħhom lil MEPA.   Is-Sindku ssuġġerixxa li ssir laqgħa pubblika dwar din l-applikazzjoni sabiex jieħu l-veduti tar-residenti tan-Nadur. Din il-laqgħa ġiet iffisata għal nhar it-Tnejn filgħaxija fit-8:00 p.m. fis-sala tal-iskola primarja.

Il-laqgħa ntemmet fit-3:45 p.m.

